
                    «Берекеге бастаған, асқақтай бер- Астанам!»
 Мақсаты: Бас қала- Астана қаласының қазіргі келбетімен, жетістіктерімен таныстырып,   сүйіспеншілік және мақтаныш сезімдерін тудыру.Астана қаласында болып жатқан ЭКСПО-2017 
Халықаралық көрмесі туралы түсінік беру. Отан алдындағы жауапкершілікті сезіну қабілеттерін, 
еліне деген сүйіспеншілік пен құрметті нығайту.
Жүргізуші: Сәлеметсіздер ме, құрметті қонақтар, ата-аналар,балалар,балабақша ұжымы сіздерді 
бүгінгі 6 шілде бас қаламыз Астана қаласының туған күнімен шын жүректен құттықтаймын. Осы 
мерекеге орай ұйымдастырылған «Берекеге бастаған,асқақтай бер –Астанам!» атты 
ертеңгілігімізге қош келдіңіздер.
 Гимн орындалады.
Жүргізуші:  Есілдің жағасына қонған қалам,
                       Жүрегі қазағымның болған қалам.
                       Күн санап ертегідей қскен қалам,
                       Жайнай, жасай берші Астанам.
Ертеңгіліміздің алғашқы шымылдығын құттықтау сөзбен балабақшамыздың директоры 
Абулгартаева Сарбиназ Талапқалиқызына сөз кезегін береміз.
Жүргізуші: Астана тойы біздің ғасырлар бойы аңсап келіп қолымыз жеткен тәуелсіздігімізді 
баянды ету,қазақ елін біріктіру, жетістігімізді әлемге паш ету тойы болып отыр. Иә, тарих үшін 
көзді ашып-жұмғандай ғана уақыт ішінде Астана қаласы әсем қалаға айналды. Маусым айынан 
бастап Астана қаласында ЭКСПО-2017 халықаралық көрмесі болып жатыр. Бұл көрме 
Қазақстанның мәртебесін күллі әлемге паш етеді. Бұл еліміз үшін үлкен абырой.Ендеше   
Алдарыңызға «Тұлпар» тобы балаларының дайындаған әніне кезек берейік.
Хор:  «Атамекен»
Жүргізуші: Жарайсыңдар, балалар рахмет.
                      Алтын орда Астана,
                       Ғасыр үні бастама
                       Есіл бойын ен жайлап,
                       Көз тартады бас қала!-дей келе келесі кезекті «Балдырған» тобының Астанаға  
арнаған өлең шумақтарына береміз.
Қ.Зере: Киелі менің Ақордам
              Арудай сұлу таранған.
              Береке, бірлік,достықтың
              Тұнығынан нәр алған.

Аяулым:Жайнай бер жаңа Астанам
                 Ертегідей ғажап бас қалам
                 Ынтымақтың тербеп бесігін
                 Тәуелсіз ел көшін бастаған
Ж.Әлихан: Сәулеңді шаш еліңе
                      Нұрыңды төк жерінде
                      Киелі менің Елордам
                      Бақ болып қонған төріме!

Абылай: Күн болып қарайды
                  Шуақ боп тарайды
                  Әлемге нұр шашқан
                  Астанам арайлы
Қаршыға: Туғандай қиялдан
                     Үйлері бір арман
                     Аспандап барады
                     Аяулы ұлы ордам
Жүргізуші:Жарайсыңдар балалар. Балалар, мен сендерге бірнеше сұрақтар қойғым келіп тұр.
Жауап беруге дайынсындар ма?
-Балалар,ұлтымыз кім?
-Мемлекетіміз қалай аталады?
-ҚР Президенті кім?
-Біз қандай мереке тойлап жатырмыз?
                 Балалар сұрақтарға жауап береді.
Жүргізуші:Жарайсыңдар балалар.  Бәйтерек Астана  қаласының төбесінен қарайтын биік мұнара,  
Астана көркі,адамды сүйсіндіретін ұлт мақтанышы. Бәйтерек береке бірлік тірегі. Менің тілерім, 
Астанадағы Бәйтерек бейбіт өмірде қазаққа, бірлік әкелсін. Қазақстаным жарқырай берсін деген 
тілекпен ендігі кезекті «Балдырған» тобының бишілеріне береміз.
Би: «Қуыршақтар»
Жүргізуші: Керемет бишілерімізге қошмет көрсетіп қояйық, жарайсыңдар. Алдарыңызда       
«Тұлпар» тобының балалары Астанаға арнаған жылы лебіздерімен қарсы алыңыздар!
Әдемі: Елбасы тілегі
             Елімнің жүрегі
             Жасаған елорда
             Туған жер тірегі
Елнар: Әсем қала Астана
              Ел қызыққан жас қала
              Астана деп жазамын,
              Ақ параққа тағы да
Ұлжан: Астанам- бағы биік асқарымсың
               Астанам-мәңгі жарық аспанымсың
               Астанам-пейіш қала, ел арманы
               Астанам- қайда жүрсем мақтанышым!
М.Зере: Астана елімнің бас қаласы
               Астана ән қала
               Астана сән қала
               Еліңмен егеменді өркендей бер.
Нұртілек: Бой көтерді бір қала
                    Ол біздің сұлу Астана
                    Астанада бәрі бар
                    Қараймыз біз шаттана
Жүргізуші: Жарайсыңдар балалар. Келесі кезекте «Қарлығаш» тобының бүлдіршіні Қылышбай 
Сабинаның орындауында «Ата анамды тыңдаймын» әнімен қарсы алыңыздар.

 Ән: «Ата анамды тыңдаймын»
Жүргізуші: Жарайсың, өнерін өрге жетелей берсін,көп рахмет. Ендігі кезекте «Көгершін»   
тобының  балаларын Астанаға арнаған тартуларын ортаға шақырамыз.
Диас: Ел ордасы-Астанам
            Саған айтам асқақ ән
            Әрқашанда қазақ боп,
            Туғаныма мақтанам.
Айзере: Сұлу қалам жас қалам
               Нұр төгілген бас қалам
               Шуақ шашып бәріңе
               Өсе берші Астанам!
Шапағат: Жайнай бер жаңа Астанам
                 Ертегідей ғажап бас қалам
                 Ынтымақтың тербеп бесігін
                 Тәуелсіз ел көшін бастаған
Айсезім: Астанамыз сүйкімді
                Гүлдей жайнап құлпырды.
                Қызықты болып барады.
                Бір күннен бір күні
Аягөз: Астана-ақ қала
            Ақ қардай пәк қала
            Шарықтап,қарыштап
            Шалқи бер, шаттана!
Жүргізуші: Жарайсыңдар балалар. Өте тамаша. Ендігі кезекте мың бұралған биші қыздарымыздың
«Астанаға арнау» биін тамашалайық.
Би: «Астанаға арнау»
Жүргізуші: Жарайсыңдар қыздар! Биші қыздарымызға қошмет көрсетейік.
                   Ел үміті Астана
                   Бейбіт өмір басты алға
                   «Бірлік болса тірлік бар»
                   Бағдар,бағыт жастарға- дей келе «Қарлығаш» тобының бүлдіршіндерінің жүрек жарды 
лебіздеріне кезек берейік.
Алихан: Заман жаңа, ел жаңа
                 Күлімдейді кең дала
                 Өз асатанм өз ордам
                 Сүйсінерім сен ғана
Жанайдар: Асқақтай бер Астана
                    Берекеге бастаған
                    Болашақтың есігін
                    Өз қолыңмен аш маған
Гүлсезім: Елордасы Астана
                  Жалындап өскен жас қала
                  Жиырмаға толды міне
                  Қатар туған жас бала
Сезім: Жер жұмағы, жыр жұмағы Астанам

               Әрбір өлең бір өзіңмен басталған
               Сенің сұлу екендігін әлемге
               Алыптайсың бәйтерекпен расталған.
Жүргізуші: Жарайсыңдар балалар! Қане балалар, осынау сұлу қаламызға , егемен елімізге арнап 
«Қазақстаным Отаным менің» әнін шырқайық.
 Хор: «Қазақстаным Отаным менің»
Жүргізуші: Көп рахмет жарайсыңдар  балалар.
Астанам- бағы биік асқарымсың
Астанам-мәңгі жарық аспанымсың
Астанам-пейіш қала, ел арманы
Астанам-қайда жүрсем мақтанышым!
Әрбір Қазақстандық үшін Астана қаласы-әсемдік пен әділдіктің, татулық пен бірліктің, береке мен бақыттың, жастық пен жаңашылдықтың, білім мен ғылымның, еңбек пен жеңістің ордасы.
Осы бір шаттыққа толы сәтте біз бүгінгі «Берекеге бастаған,асқақтай бер Астанам!» атты ертеңгілімізді аяқтаймыз. Бақытты шақтарымыз көп болсын.Еліміз аман, күніміз тыныш болсын. Тек мерекелі күндерде жолығайық! Сау болыңыздар!.    

